
1-umumiy o'rta ta„lim maktab 

matematika o'qituvchisi 

 

   Аnnotatsiya: Maqolada matematika fanida eng ommabob bo‟lgan qopdagi 

qalbaki tangani topish masalasi ko‟rilgan bo‟lib, masalada qoplar soni, qalbaki 

va sof tangalarning og‟irliklari berilgan xolda, tarozidan bir marta foydalanib, 

qalbaki tanganing qaysi qopdaligini topish masalasi xal qilingan. 

 Кalit so‟zlar:  sonlar, ketma-ketlik, progressiya, tarozi, formula, qop. 

         

Matematika fani ko‟pchilikning tasavvurida juda qiyin fan deb o‟ylashadi. 

Bu fanning kundalik hayotimizda uchraydigan ko‟plab masalalarga tatbiq etish 

va uning yechimining taxlili shuni ko‟rsatadiki matematika fanining qo‟llanish 

chegarasi cheksiz ekanligini ko‟ramiz. Matematika fanining har bir 

tushunchasini tub mohiyatini anglamasdan turib boshqa fanlarni, tabiatdagi 

barcha jarayonlarni va texnikani o‟rganib bo‟lmaydi.Ta‟lim soxasini 

dasturlarini sinchiklab qarasak, boshlang‟ich ta‟lim, o‟rta maktab va oily 

ta‟limda matematika fanini o‟tilishi bejiz emas.Shuning uchun bu fanga bo‟lgan 

qiziqishni kuchaytirish uchun albatta qiziqarli masalalar katta ahamiyatga 

ega. Shu bois ushbu maqolada o‟quvchilar uchun eng ommabob bo‟lgan qalbaki 

tanga masalasi bilan tanishib chiqamiz. 

 Mazkur maqolani tahlil qilish jarayonida aqliy bilishning mantiqiylik, 

irratsional, izchillik va obyektivlik usullaridan keng foydalanildi. Matematika 

fanini o‟rganishda qiziqarli metodlar va yoshlarning fikrlash qobiliati va faollik 

holatini amalga oshirish shakllari haqida tahlil olib borildi. Ya.I.Perelmanning 

“Qiziqarli geometriya” nomli o‟quv qo‟llanmasi metodologik manba bo‟lib 

belgilandi. 

 1- masala. 10 ta qopning bittasida qalbaki tangalar va qalbaki tanga 

og‟irligi 4 g, sof tanganing og‟irligi esa 5g bo‟lsa, bir marta tarozida o‟lchash 

orqali qanday aniqlash mumkin? Yechish.  

1). Faraz qilaylik, qalbaki tanga 10- chi qopda bo‟lsin. Har bir qopdan 1, 2, 

3,….., 10 ta tangani olib o‟lchasak, tarozi:  

1*5+2*5+…… +9*5+10*4=265 g 

ni ko‟rsatadi.  

2). Faraz qilaylik, qalbaki tanga 9-chi qopda bo‟lsin. U holda tarozi: 

1*5+2*5+….+9*4+10*5=266 g ni ko‟rsatadi. Huddi shu jarayonni davom 

ettirsak, tarozi quyidagicha vaznlarni o‟lchaydi:  

265,266,267, 268, 269, 270, 271, 272, 273, 274. 

Bundan qalbaki tanga qaysi qopda ekanligini topish mumkin. Masalan, 

tarozi 270 g ni ko‟rsatsa, qalbaki tanga 5-chi qopdaligini anglatadi. 2- masala. 

Agar 1- masaladagi qalbaki tanga 3g, sof tanga 4g bo‟lsa, bir marta o‟lchash 

yordamida qaysi qopda qalbaki tanga borligini aniqlash mumkin? Yechish. 1). 

Faraz qilayik qalbaki tanga 10-chi qopda bo‟sin. U holda har bir qopdan 1, 2, 3, 

…. 10ta tangani olib, taroziga qo‟ysak, tarozi quyidagi vaznlarni ko‟rsatadi: 

1*4+2*4+3*4+…...+9*4+10*3=210 g. 2). Faraz qilaylik, qalbaki tanga 9-chi 

qopda bo‟lsin. U holda tarozi 1*4+2*4+3*4+…..+8*4+9*3+10*4=211g ni 

ko‟rsatadi. Jarayonni davom ettirib, quyidagi og‟irliklarni topamiz:  

210, 211, 212, 213, 214, 215, 216, 217, 218, 219. 

Yuqoridagi masalalarga o‟xshab qalbaki tanga 1g, sof tanga esa 2 g bo‟lgan 

xolatni (1;2) deb belgilab olsak, u holda quyidagi sonlar ketma-ketligini hosil 

qilamiz: (1;2) 100, 101, 102, 103, 104, 105, 106, 107, 108, 109. 

(2;3) 155, 156, 157, 158, 159, 160, 161, 162, 163, 164. 

(3;4) 210, 211, 212, 213, 214, 215, 216, 217, 218, 219. 

(4;5) 265, 266, 267, 268, 269, 270, 271, 272, 273, 274. 

Yuqorida keltirilgan sonlar qatoriga e‟tibor bersak, har bir qatordagi 

sonlarga 55 ni qo‟shsak, keyingi qatordagi sonlarni hosil qilishni ko‟ramiz. Buni 

(5;6) uchun 320, 321, 322, 323, 324, 325, 326, 327, 328, 329 sonlar ketma-

ketligini hosil qilamiz. Haqiqatdan ham shu sonlar ketma-ketligini hosil 

qilishni ko‟rsataylik.  

3- masala. Agar 10 ta qopdan bittasidagi qalbaki tanga og‟irligi 5 g, qolgan 

qoplardagi sof tanga og‟irligi 6 g bo‟lsa, bir marta o‟lchash yordamida qalbaki 

tanga bor qopni qanday aniqlash mumkin? Yechish. Faraz qilaylik qalbaki 

tanga 10-chi qopda bo‟lsin. U holda har bir qopdan 1, 2,3,..., 10 ta tangani olib, 

taroziga qo‟ysak tarozi: 1*6+2*6+3*6+….9*6+10*5=320 ni ko‟rsatadi. 

Yuqoridagidek hisoblashlashni amalga oshirsak, haqiqatdan ham 320, 321, 

322, 323, 324, 325, 326, 327, 328, 329 sonlar ketma - ketligini hosil qilamiz. 

 Endi 10 ta qopdan bittasiga qalbaki tanga, og‟irligi n g va qolgan 9 ta 

qopdagi tanga og‟irligi (n+1) g bo‟lsa, bir marta o‟lchash yordamida qalbaki 

tangali qopni qanday topish mumkin?- degan savolga javob beraylik. 

Yuqoridagi masalalardan sonlar qatori orasidagi farq 55 ga teng ekanligini 

e‟tiborga olsak, matematik induksiya usuliga muvofiq quyidagi formulani hosil 

qilamiz: (n; n+1) 45+55 n, 46+55 n, 47+55 n, 48+55 n, 49+55 n, 50+55 n, 51+55 

n, 52+55 n, 53+55 n, 54+55 n. Bu formula 10 ta qop uchun o‟rinli. Endi bizga 

faraz qilaylik 6 ta qopda tangalar berilgan bo‟lib, undagi bitta qopda qalbaki 

tanga bo‟lsin. Bir marta o‟lchash yordamida qalbaki tangali qopni topsh talab 

qilinsin. Bu masalani oldingi masalalar kabi yechamiz. Faraz qilaylik qalbaki 

tanga 1 g, sof tanga 2 g bo‟sin. Har bir qopda 1, 2, 3, 4, 5 va 6 tadan tangalarni 

olaylik. Faraz qilaylik qalbaki tanga 6-chi qopda bo‟lsin. U holda tangalarning 

og‟irligi 2*1+2*2+2*3+2*4+2*5+1*6=36g bo‟ladi. Faraz qilaylik, qalbaki tanga 

5-chi qopda bo‟lsin. U holda 2*1+2*2+2*3+2*4+1*5+2*6=37g bo‟ladi. Shu 

jarayonni davom ettirib, (1;2) uchun 36, 37, 38, 39, 40, 41 sonlar ketma-ketligini 

hosil qilamiz. Endi (2;3) uchun hisoblashni bajaraylik: 

3*1+3*2+3*3+3*4+3*5+2*6=57, 

3*1+3*2+3*3+3*4+2*5+3*6=58, 

3*1+3*2+3*3+2*4+3*5+3*6=59, 

3*1+3*2+2*3+3*4+3*5+3*6=60, 

3*1+2*2+3*3+3*4+3*5+3*6=61, 

2*1+3*2+3*3+3*4+3*5+3*6=62. 

Natijada, quyidagi 57, 58, 59, 60, 61, 62 sonlar ketma-ketligini hosil 

qilamiz. (1;2) va (2;3) lardan sonlar ketma-ketligi uchun farq 21ekanligi 

topamiz. U holda (3;4) uchun quyidagi sonlar ketma-ketligini hosil qilamiz: 78, 

79, 80, 81, 82, 83.  

Endi (n; n+1) uchun sonlar ketma- ketligini topamiz:  

15+21n, 16+21n, 17+21n, 18+21n, 19+21n, 20+21n. 

 Ko‟rilgan masalalarda qoplar sonini cheklita olish va qalbaki va sof 

tangalar orasidagi farqni 2 g, 3 g va h.k deb olish ham mumkin. Bu xolatlarda 

ham yuqoridagidek arifmetik progressiya shaklida bo‟lib uning uchun (n,m) 

uchun formulani keltirish mumkin. Albatta bu masalalarda qoplar soni, 

qalbaki va sof tangalar orasidagi farq kichik natural sonlardan iborat bo‟lishi 

talab etiladi, chunki tangalar farqi katta bo‟lsa uni qo‟lda ham aniqlab olish 

mumkin. Xulosa qilib shuni aytish mumkinki, oddiy misol orqali bir qancha 

matematik tushunchalarni o‟quvchilar ongida shakllanishini va fanga bo‟lgan 

qiziqishlarini orttiradi. Ularda masalalarni yechishda induksiya prinsipi 

moxiyati namoyon bo‟ladi. 

